
প্রেস বিজ্ঞপ্তি

জাতীয় ভোক্তা অধিকার সংরক্ষণ অধিদপ্তরের বাজার তদারকিঃ

বিভিন্ন অপরাধে ২৩টি প্রতিষ্ঠানকে ১.৪৭ লক্ষ টাকা জরিমানা
৯ ফেব্রুয়ারী ২০১৬

বাণিজ্য মন্ত্রণালয়াধীন জাতীয় ভোক্তা অধিকার সংরক্ষণ অধিদপ্তরের বিভাগীয় ও জেলা কার্যালয়ের ৬ জন কর্মকর্তার নেতৃত্বে ঢাকা, নেত্রকোনা, নোয়াখালী, রাজশাহী, সুনামগঞ্জ ও দিনাজপুরে আজ বাজার তদারকি করা হয়।

ঢাকা বিভাগীয় কার্যালয়ের সহকারী পরিচালক রিনা বেগমের নেতৃত্বে ঢাকা মহানগরীর রামপুরা এলাকায় পণ্যের মোড়কে এমআরপি লেখা না থাকার অপরাধে রাজভোগ সুইটস, দেশী সুপার সপ ও সংসার ষ্টোরকে যথাক্রমে ১০,০০০/- (দশ হাজার) টাকা, ১০,০০০/- (দশ হাজার) টাকা ও ৫,০০০/- (পাঁচ হাজার) টাকা এবং অস্বাস্থ্যকর পরিবেশে খাদ্য-পণ্য তৈরির অপরাধে মজুমদার হোটেলকে ২০,০০০/- (বিশ হাজার) টাকাসহ মোট ৪৫,০০০/- (পঁয়তাল্লিশ হাজার) টাকা জরিমানা আরোপ ও আদায় করা হয়। 


অপরদিকে রাজশাহী জেলা কার্যালয়ের সহকারী পরিচালক মোঃ সাইফুল আলমের নেতৃত্বে রাজশাহীর বোয়ালীয়া থানাধীন ২টি প্রতিষ্ঠানকে ৬,০০০/- (ছয় হাজার) টাকা, সুনামগঞ্জ জেলা কার্যালয়ের সহকারী পরিচালক দেবানন্দ সিনহার নেতৃত্বে সুনামগঞ্জের ছাতক উপজেলায় ৬টি প্রতিষ্ঠানকে ২৭,০০০/- (সাতাশ হাজার) টাকা, নেত্রকোনা জেলা কার্যালয়ের সহকারী পরিচালক মোঃ নুরুজ্জামানের নেতৃত্বে নেত্রকোনার কলমাকান্দা উপজেলায় ৪টি প্রতিষ্ঠানকে ১১,০০০/- (এগার হাজার) টাকা, নোয়াখালী জেলা কার্যালয়ের সহকারী পরিচালক জয়াস চাকমার নেতৃত্বে নোয়াখালীর বেগমগঞ্জ উপজেলায় ৩টি প্রতিষ্ঠানকে ২৮,০০০/- (আটাশ হাজার) টাকা এবং দিনাজপুর জেলা কার্যালয়ের সহকারী পরিচালক মোঃ হাসান আল নাইমের নেতৃত্বে দিনাজপুরের বিরগঞ্জ উপজেলায় ৪টি প্রতিষ্ঠানকে ৩০,০০০/- (ত্রিশ হাজার) টাকাসহ মোট ১,০২,০০০/- (এক লক্ষ দুই হাজার) টাকা পণ্যের মোড়কে এমআরপি লেখা না থাকা, মেয়াদ উত্তীর্ণ পণ্য বিক্রয়, নির্ধারিত মূল্যের চেয়ে অধিক মূল্যে পণ্য বিক্রয় ও অস্বাস্থ্যকর পরিবেশে খাদ্য-পণ্য তৈরি ও ওজনে কারচুপির অপরাধে জরিমানা আরোপ ও আদায় করা হয়।

আজকের ৬টি বাজার তদারকিতে ২৩টি প্রতিষ্ঠানকে সর্বমোট ১,৪৭,০০০/- (এক লক্ষ সাতচল্লিশ হাজার) টাকা জরিমানা আরোপ ও আদায় করা হয়। তদারকিকালে সচেতনতা বৃদ্ধির লক্ষ্যে লিফলেট ও প্যাম্পলেট বিতরণ করা হয়েছে। সংশ্লিষ্ট জেলা প্রশাসন, মহানগর ও জেলা পুলিশ, বাজার কর্মকর্তা, স্যানেটারী ইন্সপেক্টর ও ক্যাব এসব তদারকি কার্যে সহায়তা প্রদান করে।
(আফরোজা রহমান)

সহকারী পরিচালক

অনুলিপি (জ্যেষ্ঠতার ভিত্তিতে নয়):

১। মহাপরিচালক, র‌্যাব/বিটিভি/বাংলাদেশ বেতার/কৃষি বিপণন অধিদপ্তর/মৎস্য অধিদপ্তর, ঢাকা।
২। প্রধান তথ্য কর্মকর্তা, পিআইডি/প্রধান বার্তা সম্পাদক, বাসস, ঢাকা।
৩। পুলিশ কমিশনার, ঢাকা, চট্টগ্রাম, রাজশাহী ও সিলেট। 
৪। cwiPvjK (wbDR), evsjv‡`k †eZvi, AvMviMvuI, XvKv|
৫। জেলা প্রশাসক, ঢাকা, নেত্রকোনা, নোয়াখালী, রাজশাহী, সুনামগঞ্জ ও দিনাজপুর।
৬। পুলিশ সুপার, ঢাকা, নেত্রকোনা, নোয়াখালী, রাজশাহী, সুনামগঞ্জ ও দিনাজপুর।
৭। সিনিয়র সচিবের একান্ত সচিব, বাণিজ্য মন্ত্রণালয়, ঢাকা (সিনিয়র সচিব মহোদয়ের সদয় অবগতির জন্য)।
৮। জনসংযোগ কর্মকর্তা, বাণিজ্য মন্ত্রণালয়, ঢাকা (মাননীয় মন্ত্রীর সদয় অবগতির জন্য)। 
